
Jina ……………………………………. Nambari yako.………………………..

Sahihi yako ……………………………………. Tarehe…………………………
Maagizo

a) Andika jina na nambari yako ya mtihani katika nafasi ulizoachiwa hapo juu.

b) Tia sahihi yako kisha uandike tarehe ya mtihani katika nafasi ulizoachiwa hapo juu.

c) Jibu maswali yote.

d) Majibu yote yaandikwe katika nafasi ulizoachiwa katika kijitabu hiki cha maswali.

e) Majibu yote lazima yaandikwe kwa lugha ya Kiswahili.

f) Usitoe ukurasa wowote kutoka kwenye kijitabu hiki.

g) Karatasi hii ina kurasa 12 zilizopigwa chapa.

h) Watahiniwa ni lazima wahakikishe kwamba kurasa zote za karatasi hii zimepigwa chapa sawasawa na kuwa maswali yote yamo.

________________________________________

                                                     Kwa Matumizi ya Mtahini Pekee

	Swali


	Upeo
	Alama

	1
	15
	

	2
	15
	

	3
	40
	

	4
	10
	

	Jumla
	80
	


1. UFAHAMU                                                                                (Alama 15)
Soma kifungu kifuatacho kisha ujibu maswali yanayofuatia.

Katutu anabwaga begi lake la shule sakafuni lililoshiba na kutapika vitabu vinavyoonekana vikipenya kwenye zipu iliyolika meno hadi ikaachilia jukumu lake. Mishipi ya begi imechanika na kupoteza sio sura yake pekee, bali hata umbo lake bapa la asilia haliwezi kukumbukwa. Kuuliza rangi yake ya kiwandani, ni kumchokoza mwenyewe kwa sababu rangi yake sasa haijapata jina miongoni mwa wanalugha na wataalamu wa rangi. Huwezi ukajua ni begi lililonunuliwa miezi mitano tu iliyopita. Kwa tazamo la macho na makisio ya hesabu isiyo na mkengeuko mkubwa, uzani wa begi hili ni takribani kilo nane au tisa hivi. Naam, kilo hizi zote mgongoni au mabegani mwa mtoto mwenye umri wa mwongo mmoja,anayetembea kitalifa cha kilomita kumi mwendorejea kila siku, sio lelemama. Mtoto kageuzwa hamali au punda kwa sababu ya kusaka elimu!
Si ajabu kwamba, mara tu baada ya kutua mzigo huu, Katutu anaonekana akiketi chini na kupumua kama mfungwa aliyetoka gerezani baada ya kutumikia kifungo kirefu. Pengine anafaa kukimbilia bafuni kama ada ili kutokomeza vumbi alilokusanya barabarani akitembea; hata kama ni kwenye miguu pekee. Lakini ataanzaje kufanya hili ilhali anaelewa kuna makubwa ya faradhi ambayo ni sharti ayatimize kabla ya kwenda kulala? Anavua macho kutazama uso wa saa ya ukutani na akaraba zinamwashiria kuwa imetimia saa moja na dakika tano machweo. Anajinyanyua haraka kuelekea jikoni anapokumbana na mamake aliyebeba sinia iliyosheheni chajio.

‘Jitayarishe ule chajio kwa sababu wajua kuwa ni lazima umalize kazi ya mwalimu. Sitaki kuitiwa kesi ya kutokamilisha kazi ya walimu kama Chemo, mamake Nangekhe, alivyoitwa juzi Jumanne. Sipendi ugomvi na walimu.’ Tamara, mamake Katutu akamtangazia bintiye mapema. ‘Nataka uwe kama wanuna wako, Tika na Dagi waliomaliza masomo yao ya miaka minane katika shule yako pasi na mimi kuitiwa kesi kuwahusu shuleni.’ Akaongezea huku akitua sinia kwenye mezamlo bila kutambua kuwa bintiye alikuwa ameelekea bafuni.

Ni kweli kuwa wanuna wake Katutu, Taki na Dagi, walikuwa watiifu shuleni wakitekeleza majukumu yao kama wanafunzi bila kujali, licha ya kwamba baadhi ya majukumu hayo yaliwahini fursa ya kuwa watoto. Walikwangura alama nyingi katika mtihani wao wa darasa la nane na kujiunga na shule zenye sifa kubwa kitaifa, wakahitimu na kujiunga na chuo kikuu kusomea digrii zao. Taki ni mhasibu kwenye kampuni ya chai jijini Nzega ilhali Dagi anafanya kazi na kampuni ya kigeni inayotafuta mafuta ghafi katika eneo la Lichoki. Ingawa wana ujira mnono, kila mmoja ana mapungufu yake. Taki ameonywa na mkuu wake mara kadhaa kwa sababu ya kulimatia kazini kila asubuhi. Anajulikana kwa kuwasili wa mwisho kazini na kushinda akisinsia na hata kulala juu ya dawati lake ni kawaida sana kwake. Sioni kama paka shume angepata chochote mbele yake. Mara kwa mara, huwalalamikia wenzake kuwa usingizi wake hauishi.  Siku za mwishoni mwa wiki, haamki kabla ya saa tano asubuhi. Kama hangekuwa na mhudumu, hangekula kwa sababu upishi ulimpiga chenga kali. Haieleweki kama atamudu maisha ya ndoa endapo atajaliwa. 
Na Dagi je? Licha ya umri wa miaka ishirini na saba, unadhifu wa mwili, mavazi na mazingira haukuwa miongoni mwa mambo aliyothamini. Dawati lake lilivurugwa na kurundikwa kwa stakabadhi ambazo hazikuwa katika mpangilio wowote. Bidhaa mbalimbali zilijazana ovyo katika dawati lake. Msitu wa nywele kichwani haukumpa shughuli wakati wowote hata akiwa kazini. Kwa upande mwingine, alikuwa mchawi wa tarakilishi, Alitegemewa na wenzake wengi hapo kazini, akiwemo bosi, katika kusuluhisha migogoro iliyohusiana na teknolojia ya mawasiliano. Ni sifa hii iliyompa nusura ya kupigwa kalamu na bosi. Angeanzaje kumfuta mtu ambaye alimnasua mara kwa mara na vichangamano vya mtandao kila alipogonga ukuta? Nadhani wahenga walijua waliposema kuwa hakuna kizuri kisichokuwa na ila.
Muda mfupi baadaye Katutu anafika mezani, mapovu ya sabuni yangali masikioni. Anakula haraka kama mwanajeshi aliye vitani kisha anatwaa begi lake na kuvua vitabu vya kazi aliyopewa na walimu kufanyia nyumbani ili aiwasilishe alfajiri ya kufuata pindi akiwasili shuleni. Ana maswali thelathini ya hisabati, ishirini ya sayansi na katika Kiingereza anahitajika kuandika insha ya kurasa mbili. Imetimia saa mbili kasoro dakika kumi anapoanza kufanya kazi aliyopewa. Mamake ametumbulia macho runinga kutazama sinema ya Zari katika Runinga ya Zinduka. Inapotimia saa tatu na robo usiku, ndipo Katutu anamaliza hisabati; masomo ya sayansi na Kiingereza bado yana kiburi cha kutaka kukamilishwa. Anaona heri aanzie sayansi. Anapoanza kujibu maswali, dakika kumi baadaye, babake anaingia nyumbani kutoka kazi yake ya usoroveya wa mashamba. Anakumbana na bintiye kalaza kichwa juu ya daftari mezani na kalamu imemdondoka. Amebebwa na usingizi ulioanzia kusinzia na udelele umemtoka ukateremka na kuloesha daftari la sayansi.
‘Nenda ulale kitandani. Acha kazi iliyobaki utafanyia shuleni.’ Baba anasema akimshika mkono na kumwongoza hadi chumba chake cha kulala. ‘Ni heri mfumo mpya wa elimu unaojali umilisi wa mtoto. Huu umetuumizia watoto!’ Chonjo anadakizia akirejea sebuleni aliko mkewe bila kusikia maneno ya bintiye akilalamikia usingizini kuwa walimu wangemwadhibu kwa kutokamilisha kazi ya nyumbani.
Maswali          

a) Mfumo wa elimu ulimgeuza mtoto kuwa hamali au punda. Thibitisha kauli hii kwa hoja tano
    ukimrejelea Katutu.                                                                                                      (alama 5)
……………………………………………………………………………………………………

…………………………………………………………………………………………………….
…………………………………………………………………………………………………….
…………………………………………………………………………………………………….

…………………………………………………………………………………………………….
……………………………………………………………………………………………………,
b) Kwa kuzingatia aya ya pili, onyesha namna Katutu anavyokuwa katika hali ya kuvutwa
    kuwili.                                                                                                                          (alama 2)
 …………………………………………………………………………………………………..
……………………………………………………………………………………………………
c) Tumia sentensi moja kuonyesha namna mfumo wa elimu ulivyomdhuru,
  (i) Takis,                                                                                                                            (alama 2)

 ……………………………………………………………………………………………………

  (ii) Dagi.                                                                                                                           (alama 2)

  ……………………………………………………………………………………………………
d) Thibitisha sehemu ya uzuri wa mfumo mkongwe wa elimu katika methali ‘Hakuna kizuri
     kisichokuwa na ila’, kwa kumwangazia Dagi akiwa mwajiriwa.                               (alama 1)


…………………………………………………………………………………………………….

e) Maneno yafuatayo yana maana zake katika muktadha wa kifungu. Eleza maana hizo.
                                                                                                                                            (alama 3)
  (i) ada ……………………………………………………………………………………………
  (ii) yaliwahini ……………………………………………………………………………………

 (iii) kasoro ……………………………………………………………………………………….

2. UFUPISHO                                                                                            (Alama 15)
Soma kifungu halafu utekeleze maagizo yanayofuatia. 

Mfumourithi ni mchakato unaohusu jinsi viumbe wanavyokuwa na sifa maalumu kutoka kwa wazazi wao na huchunguza sana jeni zilizo ndani ya seli. Ndani ya jeni, kuna umbo lingine dogo kuliko jeni ambalo kisayansi linajulikana kwa ufupi kama DNA. Wataalamu wengi wa Kiswahili wanakubaliana kuwa jina mwafaka kwa lugha hii ni msimbojeni. Msimbojeni ni mfumo changamani ulio na ncha mbili zinazotokea katika jozi hivi kwamba ncha moja inakamilisha nyingine, kumaanisha ya kwamba vipande katika kila jozi hutegemeana. Kila ncha inaweza kutumika kama kiolezo katika uumbaji au uzalishaji wa ncha nyingine mpya yenye jozi. Hii ndiyo njia halisi inayotumika katika kutengeneza nakala za jeni zinazoweza kurithishwa kutoka kizazi hadi kizazi. Mwanasayansi anayekumbukwa kwa kuasisi uvumbuzi kuhusu urithi wa sifa miongoni mwa viumbe, aliitwa Gregor Mendel. Hii ilikuwa ni katika karne ya 19. Uvumbuzi wake ulichochea hamasa miongoni mwa wanasayansi waliozama katika sayansi ya urithi na kuibuka na ugunduzi wa mambo mengi yaliyofichika kuhusu maumbile ya viumbe ulimwenguni. 
Waligundua kuwa zipo sifa nyingi zinazorithishwa kutoka kizazi kimoja hadi kingine. Mathalani jinsia, rangi ya ngozi, kucha na nywele, vimo, uzani, aina ya damu na hata utambuzi, ni miongoni mwa sifa zinazorithishwa. Hii ndiyo sababu binadamu, wanyama na viumbe vingine pamoja na mimea huzaana vyenyewe kwa vyenyewe badala ya kuzaa viumbe vinavyotofautiana navyo. Je, umewahi kusikia kondoo amemzaa mbuzi au mbuzi amemzaa kondoo? Nani ameona mhindi ukistawi na kuwa muwa au muwa ukizaa mahindi? Haiwezekani asilani! Msimbojeni una matini maalumu inayotumika kama kidhibiti kinachoongoza viumbe ili wazaane wenyewe kwa wenyewe pekee. Aidha, udhibiti huu, huendelea hata katika ukoo au kabila hivi kwamba vizazi vyenye asili moja hushabihiana na ni rahisi kuwatambua wazawa wake katika halaiki.  
Uchunguzi wa msimbojeni unaweza kutumiwa kwa njia chanya au hasi. Miongoni mwa matumizi chanya ni kwamba huwezesha kuimarisha viumbe wanaozaliwa kuwa bora kuliko wazazi wao. Pengine hii ndiyo sababu ya baadhi ya watu kudai kuwa kizaliwacho ni bora kuliko kizaacho. Kwa kuchunguza msimbojeni, thamani ya viumbe inaweza kuimarishwa kwa kuteua kimaksudi viumbe wenye sifa nzuri na kuzalishwa ili kuwapata wana walio na sifa bora zaidi. Hebu tuchukue mfano wa mifugo kama ng’ombe wa maziwa. Mfugaji anaweza kuchagua jike anayetokana na nasaba yenye kuzalisha maziwa mengi na bora, na kumpa mbegu ya dume aliye na asili ya maziwa mengi. Ndama atakayezaliwa na ng’ombe huyu atatokea kuwa bora zaidi na atampiku mamake kwa kiwango cha maziwa atakayotoa. Hata mazao yatakayotokana na ndama huyu yatakuwa yameimarika na kuwa na natija nzuri kwa mkulima mfugaji. Kadiri mabadiliko yatakavyoendelea kufanyiwa uzalishwaji wa ndama wanaofuatia, ndivyo kizazi cha ng’ombe kitakavyozidi kuwa bora zaidi.
Katika uwanja wa kilimo cha upanzi wa mimea, uchunguzi huu umetumika pakubwa. Kuna mbegu bora ambazo zimezalishwa kutokana na kuchagua zile zinazotokana na ‘koo’ nzuri zinazopendelewa zaidi. Mbegu za aina hii zinajulikana kwa kuwa na kiwango cha juu cha ustahamilifu wa hali ngumu ya hewa kama vile, kiangazi na baridi kali na kadhalika. Magonjwa yanayokumba mimea mashambani pamoja na wadudu waharibifu, huweza kudhibitiwa na mazao ya aina hii kwa kuwa yametokana na uteuzi wa mbegu zilizo bora zaidi. Aidha, zipo kemikali zinazotumiwa kupalilia vipando kwa kupulizwa kondeni ili kuangamiza magugu bila kudhuru vipando. Kemikali za aina hii, zinaundwa kwa kuchunguza misimbojeni ya vipando na magugu ili kubuni kemikali zitakazoangamiza kwa uteuzi yaani zitaangamiza magugu pasipo na madhara kwa vipando. Bila shaka, mkulima anaona manufaa ya uchunguzi huu moja kwa moja kwa kuongezeka kwa kima cha mazao na kumwezesha kuwa na mapato mengi. Baadhi ya magonjwa yanaweza kurithishwa kutoka kwa kiumbemzazi hadi kwa kizaliwacho kwa sababu ya viini vyake kuwa katika msimbojeni wa mzazi. Kutokana na uelewa huu, wanasayansi wanaweza kudhibiti viini kama hivi na kuzuia kusambazwa kwa magonjwa ya urithi kwa vizazi vijavyo. 

Hata hivyo, baadhi ya wanajamii hudai kuwa huu mtindo wa kuchagua viumbe na kuvihusisha katika uzalishwaji, badala ya kuviruhusu kuwa katika mazingira yake ya kimaumbile haufai.  Sababu kuu ni kwamba, vile viumbe vinavyoonekana kuwa dhaifu huachwa kuungana pamoja na kuzaa viumbe walio dhaifu maradufu. Huku ni kudidimiza ubora wa baadhi ya viumbe na kuimarisha viumbe bora. Wanaendelea kudai kwamba katika baadhi ya jamii, hivi viumbe vinavyotokea kuwa hafifu huangamizwa kwa ajili ya kuondoa ile wanayoita ‘mbegu mbaya’. Jambo hili linaweza kuruhusiwa katika muktadha wa mimea na viumbe kama wanyama, ndege na wadudu. Hofu iliyoko ni kwamba, kutawaliwa na mawazo ya aina hii, kunaweza kutumiwa vibaya na watu wenye roho za kihayawani kwa kuwapuuza au hata kuwaangamiza binadamu wanaodhani kuwa vizazi vyao ni duni. Hili ni jambo lisiloruhusiwa katika jamii yenye uadilifu kwa sababu binadamu ana hadhi yake inayomweka katika tabaka tofauti na viumbe wengine.
Katika ulimwengu wa sasa ulio na ongezeko kubwa la uelewa, matumizi holela ya msimbojeni yamesababisha migogoro katika ndoa. Wapo wanandoa wanaofanya uchunguzi wa siri ili kuthibitisha uhalali wa uzazi wao kwa watoto katika ndoa wanapokuwa na shaka kama watoto wanaoishi nao ni wao halisi. Hili ni jambo linaloweza kusambaratisha ndoa mbali na kuwaletea shinikizo watoto na wanandoa. Utahisije kuambiwa kuwa uliyemjua na kuishi naye kwa miaka  na hata miongo si mwanao au mzazi wako?         

a) Kwa maneno 60, andika mawazo makuu yanayoshughulikiwa katika aya ya kwanza na ya pili.
                                                                                                                                           (alama 6)

Matayarisho

………………………………………………………………………………………………………

………………………………………………………………………………………………………

………………………………………………………………………………………………………

………………………………………………………………………………………………………

………………………………………………………………………………………………………

………………………………………………………………………………………………………

………………………………………………………………………………………………………

Nakala safi
………………………………………………………………………………………………………
………………………………………………………………………………………………………

………………………………………………………………………………………………………

………………………………………………………………………………………………………

………………………………………………………………………………………………………

………………………………………………………………………………………………………

b) Fupisha matumizi chanya na hasi ya uchunguzi wa msimbojeni kwa mujibu wa aya zilizosalia. (Tumia maneno 75 – 85).                                                                             (alama 8)

Matayarisho



………………………………………………………………………………………………………
………………………………………………………………………………………………………

………………………………………………………………………………………………………

………………………………………………………………………………………………………

………………………………………………………………………………………………………

………………………………………………………………………………………………………

………………………………………………………………………………………………………

………………………………………………………………………………………………………
Nakala safi
………………………………………………………………………………………………………
………………………………………………………………………………………………………

……………………………………………………………………………………………………

……………………………………………………………………………………………………

……………………………………………………………………………………………………

……………………………………………………………………………………………………

……………………………………………………………………………………………………

……………………………………………………………………………………………………

…………………………………………………………………………………………………….
3. MATUMIZI YA LUGHA                                                                                     (Alama 40)
a) Pana tofauti gani kati ya viyeyusho /w/ na /y/?                                                             (alama 1)

  ………………………………………………………………………………………………….

b) Andika mifano miwili ya maneno yenye irabu kama silabi yenye shadda.                  (alama 1)
  …………………………………………………………………………………………………..

c) Tunga sentensi moja tata ukitumia kivumishi ‘lake’.                                                    (alama 2)

  …………………………………………………………………………………………………..

d) Badilisha katika umoja.                                                                                                  (alama 2)
 (i) Mbeleko zitakazonunuliwa viwandani zitagharimu pesa nyingi.                                
  ……………………………………………………………………………………………………

 (ii) Sehemu za nyanda za kusini zilikumbwa na pepo kali.                                               

  ……………………………………………………………………………………………………

e) Tumia ‘amba -’ kuandika sentensi hii.
Kitakachowawezesha wavuvi kuuza samaki wao haraka ni matumizi ya teknolojia iliyotanda.                                                                           

                                                                                                                                            (alama 2)

  ……………………………………………………………………………………………………

  .………………………………………………………………………………………………….. 

f) Tunga sentensi yenye kishazi tegemezi kinachofanya jukumu la kuvumisha.              (alama 1)
    ………………………………………………………………………………………………….
g) Akifisha                                                                                                                         (alama 3)
  Ayuma akisimama ni wangapi wanaunga mkono kwamba ada ya uanachama iongezwe
  …………………………………………………………………………………………………..

  …………………………………………………………………………………………………..

h) Pambanua muundo wa sentensi ifuatayo:                                                                     (alama 2)
 Shirika la ufadhili lilitoa msaada kwa wale waliotuma maombi.
  ……………………………………………………………………………………………………..

i) Tambua wakati na hali katika sentensi ifuatayo.                                                            (alama 1)

  Mwalimu mkuu atakuwa amewasili shuleni saa thenashara alfajiri.  

  ……………………………………………………………………………………………………..

j) Ainisha vivumishi vya idadi vilivyotumiwa kwenye sentensi ifuatayo:                        (alama 1)
  Ni wanafunzi kadhaa waliopewa vitabu kumi kila mmoja.   

  ……………………………………………………………………………………………………..

k) Badilisha katika kinyume: Kurutu aliendesha gari mvua ilipopusa.                            (alama 2)

  …………………………………………………………………………………………………….. 

l) Andika upya sentensi ifuatayo kulingana na maagizo mbalimbali yaliyo hapa chini. 

   Wadogo wana wajibu wa kutii nasaha za wakuu wao ili wafanikiwe maishani.
 (i) Anzia: Ili …                                                                                                                  (alama 2) 
  …………………………………………………………………………………………………….

  …………………………………………………………………………………………………….

(ii) Tumia kitenzi badala na nomino ‘wajibu’.                                                                  (alama 1)
  ……………………………………………………………………………………………………..

  ……………………………………………………………………………………………………..

 (iii)  Tumia nomino inayotokana na kitendo ‘kutii’.                                                         (alama 2)

  …………………………………………………………………………………………………….

  …………………………………………………………………………………………………….

m) Andika viambishi vya ngeli kuonyesha wingi wa kila nomino.                                  (alama 1)
  (i) ngazi ………………………          (ii) mhindi ………………….
n) Vielezi vina dhima za kufafanua vitenzi, vivumishi au viwakilishi na vielezi vingine. Tunga sentensi mojamoja kuonyesha kila dhima kama unavyoelekezwa na maagizo:           (alama 3)                  

 (i) kufafanua kitenzi: 

  …………………………………………………………………………………………………

 (ii) kufafanua kivumishi:

 ……………………………………………………………………………………………………

 (iii) kufafanua kielezi kingine:

  …………………………………………………………………………………………………..
o) Ni nini ukubwa wa: Kuna habari za kunaswa kwa genge la majangili jana katika Gazeti la
    Ndege wa Alfajiri.?                                                                                                        (alama 2)
  …………………………………………………………………………………………………….

  ……………………………………………………………………………………………………..
p) Tunga sentensi moja kuonyesha matumizi sahihi ya ‘angalau’.                                   (alama 1)
  ……………………………………………………………………………………………………
  ……………………………………………………………………………………………………

q) Kiambishi ‘- m -’ hutumika kuonyesha wingi wa nafsi ya pili na umoja wa nafsi ya tatu. Toa

   mfano mmoja mmoja wa neno kuonyesha matumizi hayo mawili.                             (alama 2)

  …………………………………………………………………………………………………..
  ………………………………………………………………………………………………….. 

r) Jaza mapengo kwa maneno mwafaka.                                                                         

(i) Unapotendewa fadhila utasema ………………………………, na ukifanya kosa, neno 
    mwafaka utakalotumia ni …………………………………………. .                           (alama 2)
(ii) Kulikuwa na ……………………………… wa magari yaliyojaa ……………………… wa
   mchezo wa riadha katika Barabara ya Uhuru wakiwasindikiza washindi wa nishani.   (alama 2)
s) Onyesha maana ya nahau ‘kata mate’ kwa njia ya sentensi moja.                                 (alama 2)
  ………………………………………………………………………………………………….. 
  ……………………………………………………………………………………………………

t) Taja methali utakayomwambia mtu awe na ujasiri wa kufanya jambo ambalo, japo
   linasababisha uchungu, lina manufaa makubwa kwake.                                                (alama 1)
  ……………………………………………………………………………………………………

u) Ngara ni ngozi inayovaliwa wakati wa kucheza ngoma. Eleza maana nyingine moja ya kitawe

   hiki.                                                                                                                                  (alama 1)
  ……………………………………………………………………………………………………

4. Isimujamii                                                                                                     (Alama 10)


   Andika sifa kumi za lugha uliyosikia ikitumiwa na mchuuzi wa bidhaa katika soko ulilozuru.

  Onyesha mfano mmojammoja kwa kila sifa.                                                                      (alama 10

            …………………………………………………………………………………………………

            .………………………………………………………………………………………………..

           …………………………………………………………………………………………………

           …………………………………………………………………………………………………

           .………………………………………………………………………………………………..

          …………………………………………………………………………………………………

          …………………………………………………………………………………………………

          .………………………………………………………………………………………………..

           …………………………………………………………………………………………………

          …………………………………………………………………………………………………

            .………………………………………………………………………………………………..

                                  Huu ndio ukurasa wa mwisho ulipigwa chapa
